
Wacyigelinta la xiriirta sharciga xanaanada xoolaha ee Puntland 
 

Barnaamijka Wacyigelinta Sharciga X. Xoolaha ee Puntland 
Qeybta 2aad 

HABRAAC HAWLEEDKA XAAFIISYADA 
 

(INSTITUTIONAL PROCEEDURE) 
 
 

1) Wasiirku waa maamulka ugu awooda sarreeya maamulka daryeelka xoolaha, 
wuxuuna mas’uul ka yahay guud ahaan siyaasadda dalka ee ku wajahan 
xannaanada xoolaha iyo hawlaha la xiriira. 

 
SARKAAL MADAXEEDKA DARYEELKA XOOLAHA  

(CHIEF VETERINARY OFFICER) 
 

1) Hawlaha daryeelka xooluhu waxay hoos imanayaan xukunka/awoodda Sarkaal-
Madaxeedka daryeelka xoolaha (Chief Veterinary Officer, CVO) kaas oo  loola 
jeedo madaxa agaasinka caafimaadka xoolaha (Head of the Directorate of 
Animal Health) Wuxuuna warbixin u gudbiyaa oo hoos tagaa Agaasimaha Guud 
iyo Wasiirka Wasaaraddiisa (WXXBD) 

 
MAS’UULIDDA SARKAAL MADAXEEDKA DARYEELKA XOOLAHA  
(RESPONSIBILITIES OF CHIEF VETERINARY OFFICER) 
1) Waajibaadka Sarkaal – Madaxeedka daryeelka xoolaha waxaa ka mid ah kuwa 

soo socda: 
a) Soo jeedinta siyaasadda iyo istiraatijiyadda dawladda ee ku wajahan 

caafimaadka xoolaha  
b) Kala mudnaan siinta tallaabooyinka wax qabad ee ku qotoma natiijada 

ilaalinta (surveillance) xaaladda caafimaad ee hadba xooluhu ku sugan 
yihiin. 

c) Qorshaynta iyo taabba gelinta barnamijyada kala duwan ee lagu 
horumarinayo xannaanada xoolaha. 

d) Diyaarinta miisaaniyadda la xiriirta barnaamijyadasi 
e) Maaraynta shaqaalaha, qalabka iyo imkaaniyaadka kale 
f) Qiimaynta (Evaluation) Barnaamijyada/Mashaariicda iyada oo laga 

eegayo is barbar dhigga kharashka iyo dakhliga (Cost Benefit analysis)  



 
 
 

g) Sugitaanka iyo adkaynta iskaashiga lala leeyahay dalalka deriska ah, 
kuwa xiriirka ganacsi lala leeyahay iyo Hay’adaha caalamiga ah 
(International Organizations) 

h) Dejinta/asaasidda qaab iskaashi iyo wax wada qabsi ee dhex mara 
Sektorrada qaabilsan adeegyada caafimaadka dadka iyo kan xoolaha,iyo 
waxyaabaha kale ee WXXBD (Xannaanada Xoolaha, Beeraha iyo 
Deegaanka) 

i) Kontorolka/ilaalinta waraha xooluhu ka cabbaan oo ay ka dhalan karaan 
cudurrada dadka ku dhaca  

j) Faafinta khabaarta iyo warbixinta ku saabsan cudurrada iyo 
xakamayntooda oo si loo baraarujiyo loona dardar geliyo dadwaynaha. 

2) Sarkaal – Madaxeedka daryeelka caafimaadka xooluhu (CVO) wuxuu ka 
jawaabayaa mas’uulna ka yahay wixii ka yimaada ruqsadda caafimaad qabka 
xoolaha ee loo isticmaalo Ganacsiga caalamiga ah (The CVO is accountable for 
Veterinary Certification used for international Trade). 

 
AWOODDA NIDAAM-HOOSAAD / AWAAMIR DEJINTA 
(POWER TO ISSUE INSTRUCTIONS) 
 
1) Wasiirku isaga/iyada oo la tashanaya Agaasimaha Guud, Sarkaalka 

Madaxeedka Daryeelka Caafimaadka Xoolaha (CVO) iyo mas’uuliyiinta kale ee 
hawlahu khuseeyaan, wuxuu dejin karaa nidaam hoosaadyo, wareegtooyin iyo 
awaamir qoraal ah oo lagu sugayo habsami u taabbo gelinta qaanuunkan. 
Waxyaabaha ku qeexan qaanuunkan ka sokoow, Wasiirku waxa kale oo uu 
awood u leeyahay:  

a) Maamulidda amase nidaaminta (Regulate) marka ay la gudboonaato ganacsiga 
caalamiga ah ee xoolaha amase nooc ka mid ah, amase waxyaalaha xoolaha ka 
soo baxa sida: Hilibka, Hargaha, Maqaarada, Dhogorta, Digada/Saalada, 
Minada, daawada talaalka, dhiigga (Sera) iyo waxyaabaha kiimikada ah amase 
biyoloojiga ah ee loo isticmaalo xakamaynta cudurradda xoolaha ee loo dirayo 
amase laga keenayo dal, deked amase carri kasta oo cayimman ee (To/From 
any specified country, Port or territory) 

b) Soo saaridda amar Edeg-takoor (Karantiil) amase ku dabbaqid tallaabooyin 
cayiman ee baaritaan caafimaad ee lagu sameeyo ganacsiga caalamiga ah ee 
xoolaha. 

c) Dejinta/dhisidda nidaam (hab-raac hawleed) rasmi ah oo dhakhaatiirta xoolaha 
dawladda u oggolaanaya inay baaritaan ku sameeyaan caafimaadka xoolaha 
iyo/amase caafimaadka guud (public health inspection) ee badeecooyinka, iyo 
inay bixiyaan shahaadada caafimaad qabka (Certification) marka ay munaasib 
tahay iyada oo la raacayo nidaamka ku qeexan xeerka caalamiga ah ee 
caafimaadka xoolaha (OIE Code)  

d) Dejinta / soo saaridda hab-raac hawleed rasmi ah isaga oo la tashanaya 
guddiga daryeelka caafimaadka xoolaha kaas oo u oggolaanaya fulinteeda 
sektorka  gaarka ah sida dhakhaatiirta- xoolaha ee madaxa banaan, 
sharikadaha amase ururrada. Xafiisyada xilalka rasmi ah (dawli) 

e) Hab raac lagu kala sooco hadba xaaladda caafimaad ee aagagga kala duwan si 
cudurrada loo xakamayeeyo oo loola socdo iyada oo la raacayo xeerka 



caalamiga ah ee OIE, iyo soo saarridda farriimo-hawleedyo/awaamir 
(instructions) hawl gal dheeri ah loo gelayo 

f) Dejinta wareegtooyin iyo hab raac hawleedyo ku saabsan cidda matalaysa 
(Liaison) iyo qaabka loola xiriirayo hay’adaha caalamiga ah (FAO, WHO, OIE, 
WTO, iwm) Shaybaarada iyo xarumaha cilmi baaris goboleedyada ee dawliga 
ah (KARI,ILRI, iwm), wadamada deriska ah iyo kuwa dalkeenu la leeyahay xiriir 
ganacsi  

g) Go’aaminta heerka/ qiimaha laga qaadayo (ka dib markii uu la tashado guddiga 
daryeelka caafimaadka xoolaha iyo ciddii kale ee ay hawshaasi khuseeyaan ),  

 
 
h) khidmada Adeegyada, khidmada macaamiishu bixiyaan iyo khidmado kale ee 

qaanun kani jideeyey in laga qaado ciddii hawl loo qabto 
i) Dejinta habraac dawladeed rasmi ah iyo soo saaridda wareegtooyin ku saabsan 

maaraynta iyo isticmaalka daawada,talaallalka iyo wax yaabaha kale ee 
biyolojiga ah (Other biological materials). Ee xoolaha khuseeya  

2) Ka dib markii uu wada tashi iyo is afgarad la yeesho xafiisyada/hay’adaha 
dawladda ee ay hawshu khusayso, Wasiirku xilaal-hawleedyo cayiman ee 
adeegyada caafimaadka xoolaha wuxuu u xilsaari karaa guddiyo, wakaalado 
amase hay’ado uu dusha ka ilaaliyo lana xisaabtamo maamulka daryeelka 
xoolahu. 

 
GUDDIGA SARE EE DARYEELKA CAAFIMAADKA XOOLAHA  
(THE VETERINARY BOARD) 
 

1. Dowlad goboleedka Puntland  waxay yeelanaysa guddi nidaamsan oo loo yaqaan: 
(Guddiga Daryeelka Caafimaadka Xoolaha ) sida ku qeexan qaanuunkan wuxuu: 

a) Ahaanayaa mid ka madax bannaan oo uu aqoonsan yahay maamulka daryeelka 
xoolaha (Veterinary Administration) 

b) Dejiya nidaamka diiwaan gelinta dhakhaatiirta xoolaha iyo aqoonyahaynnada kale 
sida(Farmashiste,Entomolojist, Micro-biolojiste IWM), kaaliye caafimaad xoolaad 
iyo farsamo yaqaan shaybaar (LaboratoryTechnicians), Cunno Baare, rimay 
gacmeed sameeye,xirfadle tallaal sameeye iyo gargaare xoolaad 

c) Diyaarinta dhaqan-asluubed wanaagsan iyo anshaxa shaqada oo lagu hanuuniyo 
ayna ku dhaqmaan aqoonyahnnada iyo xirfadleyaasha ku xusan qodobkan 
faqraddiisa “b”. 

d) U heellanaanta hawl karnimo iyo hab-sami u fulinta hawlaha la xiriira caafimaadka 
xoolaha iyada oo lala kaashanayo maamulka daryeelka xoolaha., kooxaha 
Aqoonyahannada/Ururka dhakhaatiirta iyo Farsamo-yaqaannada daryeelka 
xoolaha. (Profesional bodies, Association of Veterinary and Zoo-Technicians) 

 

• Guddiga sare ee daryeelka xooluhu waxa kale ee uu u xilsaaran yahay dhisidda 
iyo nidaaminta Ururka Dhakhaatiirta iyo Farsam-yaqaannada daryeelka xoolaha 
ee Dawlad Goboleedka Puntland. 

 
DIYAARINTA XEER HOOSAADYO 

(DRAFTING LAWS AND REGULATIONS) 
1) Awoodda diyaarinta iyo soo saarridda xeer hoosaadyo iyo nidaam dheeri ah oo 

khuseeya ganacsiga caalamiga ah (Import/Export) iyo sugidda caafimaadka 
xoolaha si loo dhawro shuruudaha ay nagu xiraan dalalka xoolaha DGPL loo 
dhoofiyo iyo sida ku qeexan xeerka OIE, waxaana iska leh Maamulada daryeelka 



xoolaha iyaga oo la tashanaya guddiga sare ciddii ay arrintani khusayso siiba 
Guddiga sare ee Daryeelka caafimaadka Xoolaha. 

 
 
 
Waxaa soo diyaariyey : 

1. Yasin salah Samatar 
2. saciid  Farax Warsame 

 
Lasoco Todabaadka danbe 

Mr. muuse c/risaaq mire 

 

Qaybtii 1aad: ka akhri halkan: http://www.somalitalk.com/2006/apr/01apr026.html 

